
  
  

राज्य और केंद्र सरकार के सहयोग से हुआ बायर-सेलर मीट का आयोजन 

चर्चा में क्यों?
14 सितंबर, 2022 को राज्य और केंद्र सरकार के सहयोग से क्रेता-विक्रेता सम्मेलन (बायर-सेलर मीट) का आयोजन किया गया। सम्मेलन में दस्तकारों ने
राष्ट्रीय और अंतर्राष्ट्रीय ख्यातिप्राप्त हैंडीक्राफ्ट और हैंडलूम उत्पाद प्रदर्शित किये। इस दौरान लगभग 3 करोड़ रुपए के एलओआई पर भी हस्ताक्षर
किये गए।

प्रमुख बिंदु
उद्योग आयुक्त महेंद्र कुमार पारख ने कहा कि ऐसे कार्यक्रमों से कलाकारों का मनोबल बढ़ता है। वहीं विक्रेता को भी अपने उत्पादों की बेहतर
योजना बनाने में मदद मिलती है।
उन्होंने कहा कि राज्य में ऐसे 80 सेक्टर्स हैं, जो हैंडीक्राफ्ट के अनेकों उत्पाद बना रहे हैं। हैंडीक्राफ्ट से स्थानीय लोगों को रोज़गार मिलता है।
राज्य में इस तरह का यह पहला प्रयास है, इसे और अधिक सक्रिय रूप से आयोजित किया जाएगा।
केंद्र सरकार की डीआईपीटी की अतिरिक्त सचिव सुनीता डाबरा ने कहा कि यह विभाग का तीसरा प्रयास है। इस प्रकार के आयोजन
क्रेता-विक्रेताओं को अच्छा मंच उपलब्ध कराते हैं।
सम्मेलन में विशेषज्ञों ने प्रतिभागियों को जेम पोर्टल की विस्तृत जानकारी दी और इसका लाभ कैसे उठाया जाए, यह भी बताया। इस दौरान ऑथेंटिक
जीआई के प्रतिनिधियों ने दस्तकारों को उत्पादों के जीआई से होने वाले लाभ के बारे में बताया और यह भी बताया कि जीआई टैग कैसे लिया जाता है।

